 
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
ՙ__՚_____________2020 թ. N ____-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ
ՀՈՒՆԻՍԻ 13-Ի N 750-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ 
Մ Ա Ս Ի Ն
Հիմք ընդունելով «Նորմատիվ իրավական ակտերի մասին» Հայաստանի Հանրա​պետու​թյան օրենքի 33-րդ և 34-րդ հոդվածները՝ Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության կառավարության 2019 թվականի հունիսի 13-ի «Գույք հետ վերցնելու և անհատույց օգտագործման իրավունքով գույք տրամադրելու մասին» N 750-Ա որոշման 2-րդ կետում «երկամսյա ժամկետում» բառերը փոխարինել «մինչև 2020 թվականի հուլիսի 30-ը» բառերով:
ՏԵՂԵԿԱՆՔ
«Հայաստանի Հանրապետության կառավարության 2019 թվականի հունիսի 13-ի N 750-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ
Համաձայն ՀՀ կառավարության 13.06.2019թ. թիվ 750-Ա որոշման 2-րդ կետի 2-րդ ենթակետի՝ նախատեսվում էր Պետական գույքի կառավարման կոմիտեի և «Հայաստանի ազգային ագրարային համալսարան» հիմնադրամի միջև երկամսյա ժամկետում կնքել ՀՀ Արագածոտնի մարզի Ապարան քաղաքի Գայի 17/1, 17/3, 17/4 և 17/5 հասցեներում գտնվող անշարժ գույքի անհատույց օգտագործման պայմանագրեր։

Հաշվի առնելով, որ «Հայաստանի ազգային ագրարային համալսարան» հիմնադրամի կողմից համապատասխան պայմանագրեր կնքելու համար անհրաժեշտ փաստաթղթերը Պետական գույքի կառավարման կոմիտե են ներկայացվել ուշացումով, որի արդյունքում լրացել է հիմնադրամի հետ ոչ բնակելի տարածքի անհատույց օգտագործման պայմանագրերի կնքման համար Որոշմամբ սահմանված ժամկետը, անհրաժեշտություն է առաջացել ՀՀ կառավարության 13.06.2019թ. թիվ 750-Ա որոշման կատարումն ապահովելու նպատակով երկարացնել Որոշման 2-րդ կետով սահմանված ժամկետը: 
Ելնելով վերոգրյալից, ինչպես նաև ստորև ներկայացվող հիմնավորումներով պայմանավորված Պետական գույքի կառավարման կոմիտեի կողմից մշակվել է   «Հայաստանի Հանրապետության կառավարության 2019 թվականի հունիսի 13-ի N 750-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը.
 «Նորմատիվ իրավական ակտերի մասին» Հայաստանի Հանրապետության օրենքի (այսուհետ՝ Օրենք) 13-րդ հոդվածի 3-րդ մասի 2-րդ կետի համաձայն՝ նորմատիվ իրավական ակտն ունենում է եզրափակիչ մաս, եթե սահմանվում են գործողության ժամկետները, երբ նորմատիվ իրավական ակտը կամ դրա առանձին մասը նախատեսված է սահմանափակ ժամկետով գործողության համար (ժամանակավոր ակտ կամ ժամանակավոր դրույթ): Այս դեպքում նշվում է ակտի կամ դրա առանձին մասի գործողության հստակ ժամկետը:

Համաձայն Օրենքի 30-րդ հոդվածի 2-րդ մասի. «Ժամանակավոր գործողություն կարող է սահմանվել ողջ նորմատիվ իրավական ակտի կամ դրա առանձին մասերի համար: Մինչև սահմանված ժամկետի ավարտն ակտն ընդունող մարմինը կարող է երկարաձգել ակտի գործողության ժամկետը կամ դրան հաղորդել անժամկետ բնույթ:»

Օրենքի 31-րդ հոդվածի 1-ին, 2-րդ և 4-րդ մասերը սահմանում են հետևյալը. 

«1. Նորմատիվ իրավական ակտերով սահմանված ժամկետները հաշվարկվում են տարիներով, ամիսներով, օրերով և ժամերով:

2. Տարիներով, ամիսներով կամ օրերով հաշվարկվող ժամկետների ընթացքը սկսվում է այն օրացուցային տարվա, ամսվա, ամսաթվի կամ վրա հասած իրադարձությանը հաջորդ օրվանից, որով որոշված է դրա ժամկետի սկիզբը:

4. Ամիսներով հաշվարկվող ժամկետը լրանում է ժամկետի վերջին ամսվա համապատասխան ամսաթվին: Եթե ամիսներով հաշվարկվող ժամկետը լրանում է այն ամսին, որը չունի համապատասխան ամսաթիվ, ապա ժամկետը լրանում է այդ ամսվա վերջին օրը: Կես տարով որոշված ժամկետի նկատմամբ կիրառվում են ամիսներով հաշվարկվող ժամկետների կանոնները:

Համաձայն Օրենքի 32-րդ հոդվածի 1-ին և 2-րդ մասերի. «1. Եթե ժամկետը սահմանվել է որևէ գործողություն կատարելու համար, ապա այդ գործողությունը կարող է կատարվել մինչև ժամկետի վերջին օրվա ժամը 24:00-ն:

2. Եթե այդ գործողությունը պետք է կատարվի որևէ կազմակերպությունում կամ պետական կամ տեղական ինքնակառավարման մարմնում, ապա ժամկետը լրանում է այն ժամին, երբ այդ մարմնում կամ կազմակերպությունում սահմանված կանոններով դադարեցվում են համապատասխան գործառնությունները:»:

Վերոգրյալի հիմքով կարելի է փաստել, որ Որոշման 2-րդ կետի 2-րդ ենթակետով նախատեսված հանձնարարականի կատարման համար սահմանված երկամսյա ժամկետը լրացել է 2019 թվականի օգոստոսի 19-ին, իսկ ժամկետների հետ կապված վերը նշված օրենսդրական կարգավորումները թույլ են տալիս եզրահանգելու, որ Որոշման 2-րդ կետի 2-րդ ենթակետի պահանջի կատարումն ապահովելու համար նպատակահարմար է Օրենքի 33-րդ և 34-րդ հոդվածներին համապատասխան՝ փոփոխության ենթարկել Որոշման 2-րդ կետի 2-րդ ենթակետը:

ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
«Հայաստանի Հանրապետության կառավարության 2019 թվականի հունիսի 13-ի N750-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
«Հայաստանի Հանրապետության կառավարության 2019 թվականի հունիսի 13-ի N750-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
ՏԵՂԵԿԱՆՔ
Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց մասին
«Հայաստանի Հանրապետության կառավարության 2019 թվականի հունիսի 13-ի N750-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:
ՏԵՂԵԿԱՆՔ
«Հայաստանի Հանրապետության կառավարության 2019 թվականի հունիսի 13-ի N750-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները

	ՀՀ տարածքային կառավարման և ենթակառուցվածքների նախարարություն 24.10.2019թ.                       թիվ 01/15․1/17618-19

	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ ֆինանսների նախարարություն             04.11.2019թ.                                         թիվ 01/11-1/17877-2019


	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ կրթության, գիտության, մշակույթի և սպորտի նախարարություն 31.10.2019թ.                            թիվ 01/12-1/24917-19

	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ արդարադատության նախարարություն 29.11.2019թ. թիվ /27.4/26916-2019
	ԿԱՐԾԻՔ 

Որոշման նախագծի վերաբերյալ դիտողություններ և առաջարկություններ չունի
	
	












